
Jnanasankalini Tantram

ಜ್ಞಾನಸಂಕಲಿನೀತಂತ್ರಂ

..ಓಂ ಶ್ರೀಗಣೇಶಾಯ ನಮಃ ..
ಅಥ ಜ್ಞಾನಸಂಕಲಿನೀತಂತ್ರಯೋಗಶಾಸನ .

ಕೈಲಾಸಶಿಖರಾಸೀನಂ ದೇವದೇವಂ ಜಗದ್ಗುರುಂ .

ಪೃಚ್ಛತಿ ಸಾ ಮಹಾದೇವೀ ಬ್ರೂಹಿ ಜ್ಞಾನಂ ಮಹೇಶ್ವರ .. 1.. (ಸ್ಮ)
ದೇವ್ಯುವಾಚ -

ಕುತಃ ಸೃಷ್ಟಿರ್ಭವೇದೇವ ಕಥಂ ಸೃಷ್ಟಿರ್ವಿನಶ್ಯತಿ . (ಸೃಷ್ಟಿರ್ಭವೇದ್ದೇವ)

ಬ್ರಹ್ಮಜ್ಞಾನಂ ಕಥಂ ದೇವ ಸೃಷ್ಟಿಸಂಹಾರವರ್ಜಿತಂ .. 2..

ಶಿವೋವಾಚ -

ಅವ್ಯಕ್ತಾಚ್ಚ ಭವೇತ್ಸೃಷ್ಟಿರವ್ಯಕ್ತಾಚ್ಚ ಚ ವಿನಶ್ಯತಿ .

ಅವ್ಯಕ್ತಂ ಬ್ರಹ್ಮಣೋ ಜ್ಞಾನಂ ಸೃಷ್ಟಿಸಂಹಾರವರ್ಜಿತಂ .. 3..

ಓಂಕಾರಾದಕ್ಷರಾ ಸರ್ವಾಸ್ತ್ವೇತಾ ವಿದ್ಯಾಶ್ಚತುರ್ದಶ . (ಓಂಕಾರಾದಕ್ಷರಾತ್)

ಮಂತ್ರಪೂಜಾತಪೋಧ್ಯಾನಂ ಕರ್ಮಾಕರ್ಮೌ ತಥೈವ ಚ .. 4.. (ಕರ್ಮಾಕರ್ಮ)
ಷಡಂಗಂ ವೇದಾಶ್ಚತ್ವಾರಿ ಮೀಮಾಂಸಾ ನ್ಯಾಯವಿಸ್ತರಃ . (ವೇದಾಶ್ಚತ್ವಾರೋ)
ಧರ್ಮಶಾಸ್ತ್ರಪುರಾಣಾನಿ ಏತಾ ವಿದ್ಯಾಶ್ಚತುರ್ದಶ .. 5..

ತಾವದ್ವಿಜ್ಞಾ ಭವೇತ್ಸರ್ವಾ ಯಾವದ್ಜ್ಞಾನಂ ನ ಜಾಯತೇ . (ತಾವದ್ ವಿದ್ಯಾ)
ಬ್ರಹ್ಮಜ್ಞಾನಪದಂಗತ್ವಾ ಸರ್ವವಿದ್ಯಾ: ಸ್ಥಿರಾ ಭವೇತ್ .. 6.. (ಬ್ರಹ್ಮಜ್ಞಾನಂ ಪದಂ
ಜ್ಞಾತ್ವಾ ಸರ್ವವಿದ್ಯಾ)
ವೇದಶಾಸ್ತ್ರಪುರಾಣಾನಿ ಸಾಮಾನ್ಯಗಣಿಕಾ ಇವ .

ಯಾ ಪುನಃ ಶಾಂಭವೀ ವಿದ್ಯಾ ಗುಪ್ತಾ ಕುಲವಧೂರಿವ .. 7..

ದೇಹಸ್ಥಾಃ ಸರ್ವವಿದ್ಯಾಶ್ಚ ದೇಹಸ್ಥಾಃ ಸರ್ವದೇವತಾಃ .
ದೇಹಸ್ಥ ಸರ್ವತೀರ್ಥಾನಿ ಗುರುವಾಕ್ಯೇನ ಲಭ್ಯತೇ .. 8.. (ದೇಹಸ್ಥಾಃ)
ಅಧ್ಯಾತ್ಮವಿದ್ಯಾ ಹಿ ನೃಣಾಂ ಸೌಖ್ಯಮೋಕ್ಷಕರೀ ಭವೇತ್ .

ಧರ್ಮ ಕರ್ಮ ತಥಾ ಜಪ್ಯಮೇತತ್ಸರ್ವಂ ನಿವರ್ತತೇ .. 9..

ಕಾಷ್ಠಮಧ್ಯೇ ಯಥಾ ವಹ್ನಿಃ ಪುಷ್ಪೇ ಗಂಧಃ ಪಯೋಽಮೃತಂ .

ದೇಹಮಧ್ಯೇ ತಥಾ ದೇವಃ ಪುಣ್ಯಪಾಪವಿವರ್ಜಿತಂ .. 10.. (ಪುಣ್ಯಪಾಪವಿವರ್ಜಿತಃ)
ಇಡಾ ಭಗವತೀ ಗಂಗಾ ಪಿಂಗಲಾ ಯಮುನಾ ನದೀ . (ಜಮುನಾ)

ಇಡಾಪಿಂಗಲಯೋರ್ಮಧ್ಯೇ ಸುಷುಮ್ನಾ ಚ ಸರಸ್ವತೀ .. 11..

ತ್ರಿವೇಣೀಸಂಗಮೋಯತ್ರ ತೀರ್ಥರಾಜೋ ಸ ಉಚ್ಯತೇ . (ತೀರ್ಥರಾಜಃ)
ತತ್ರ ಸ್ನಾನಂ ಪ್ರಕುರ್ವೀತ ಸರ್ವಪಾಪೈಃ ಪ್ರಮುಚ್ಯತೇ .. 12..

ದೇವ್ಯುವಾಚ -

ಕೀದೃಶೀ ಖೇಚರೀ ಮುದ್ರಾ ವಿದ್ಯಾ ಚ ಶಾಂಭವೀ ಪುನಃ .
ಕೀದೃಶ್ಯಧ್ಯಾತ್ಮವಿದ್ಯಾ ಚ ತನ್ಮೇ ಬ್ರೂಹಿ ಮಹೇಶ್ವರ .. 13..

ಶಿವೋವಾಚ -

ಮನಃ ಸ್ಥಿರಂ ಯಸ್ಯ ವಿನಾವಲಂಬನಂ ವಾಯುಃ ಸ್ಥಿರಂ ಯಸ್ಯ ವಿನಾನಿರೋಧನಂ
. (ವಾಯುಃ ಸ್ಥಿರೋ)
ದೃಷ್ಟಿಸ್ಸ್ಥಿರಾ ಯಸ್ಯ ವಿನಾವಲೋಕನಂ ಸಾ ಏವ ಮುದ್ರಾ ವಿಚರಂತೀ ಖೇಚರೀ ..

14..

ಬಾಲಸ್ಯ ಮೂರ್ಖಸ್ಯ ಯಥೈವ ಚೇತಃ ಸ್ವಪ್ನೇನ ಹೀನೋಽಪಿ ಕರೋತಿ ನಿದ್ರಾ .
(ನಿದ್ರಾಂ)
ತತೋ ಗತಃ ಪಥೋ ನಿರಾವಲಂಬಃ ಸಾ ಏವ ವಿದ್ಯಾ ವಿಚರಂತೀ ಶಾಂಭವೀ .. 15..

(ಯಥೋ) (ನಿದ್ರಾವಲಂಬ ?)

ದೇವ್ಯುವಾಚ -

ದೇವದೇವ ಜಗನ್ನಾಥ ಬ್ರೂಹಿ ಮೇ ಪರಮೇಶ್ವರ .

ದರ್ಶನಾನಿ ಕಥಂ ದೇವ ಭವಂತಿ ಚ ಪೃಥಕ್ಪೃಥಕ್ .. 16..

ಶಿವೋವಾಚ -

ತ್ರಿದಂಡೀ ಚ ಭವೇದ್ಭಕ್ತೋ ವೇದಾಭ್ಯಾಸರತಃ ಸದಾ .

ಪ್ರಕೃತಿವಾದರತ:ಸಕ್ತೋ ಬೌಧ್ಯ:ಶೂನ್ಯೇತಿವಾದಿನಃ .. 17.. (ಪ್ರಕೃತಿವಾದರತಾಃ ಶಾಕ್ತಾ
ಬೌದ್ಧಾ ಶೂನ್ಯಾತಿವಾದಿನಃ)
ಅತೋರ್ಧ್ವಂ ಗಮಿನೋ ಜೀವಾಃ ತತ್ತ್ವಜ್ಞೋಽಪಿ ತಾದೃಶಃ . (ಅತೋರ್ಧ್ವಂ
ಗಾಮಿನೋಯೇ ವಾ ತತ್ತ್ವಜ್ಞಾ ಅಪಿ ತಾದೃಶಾಃ)
ಸರ್ವಂ ನಾಸ್ತೀತಿ ಚಾರ್ವಾಕಾ ಜಲ್ಪಂತಿ ವಿಷಯಾಶ್ರಿತಾಃ .. 18.. (ವಿಷಯೇಸ್ಥಿತಾಃ)
ಉಮಾ ಪೃಚ್ಛತಿ ಹೇ ದೇವ ಪಿಂಡಬ್ರಹ್ಮಾಂಡಲಕ್ಷಣಂ .

ಪಂಚಭೂತ ಕಥಂ ದೇವ ಗುಣಾಃ ಕೇ ಪಂಚವಿಂಶತಿಃ .. 19.. (ಪಂಚಭೂತಂ)
ಶಿವೋವಾಚ -

ಅಸ್ಥಿ ಮಾಂಸಂ ನಖಂ ಚೈವ ತ್ವಗ್ಲೋಮಾನಿ ಚ ಪಂಚಮಂ . (ತ್ವಙ್ಲೋಮಾನಿ?ನಖಂ
ಚೈವ ಚ ಪಂಚಮಂ)
ಪೃಥ್ವೀ ಪಂಚಗುಣಾ ಪ್ರೋಕ್ತಾ ಬ್ರಹ್ಮಜ್ಞಾನೇನ ಭಾಸತೇ .. 20..

ಶುಕ್ರಶೋಣಿತಮಜ್ಜಾ ಚ ಮಲಮೂತ್ರಂ ಚ ಪಂಚಮಂ . (ಮಲಂ)

ಅಪಾಂ ಪಂಚಗುಣಾ ಪ್ರೋಕ್ತಾ ಬ್ರಹ್ಮಜ್ಞಾನೇನ ಭಾಸತೇ .. 21.. (ಪಂಚಗುಣಾಃ)
ನಿದ್ರಾ ತೃಷಾ ಕ್ಷುಧಾ ಚೈವ ಕ್ಲಾಂತಿರಾಯುಷ್ಯ ಪಂಚಕಂ . (ಕ್ಷುಧಾ ತೃಷಾ)
(ಕ್ಲಾಂತಿರಾಲಸ್ಯಪಂಚಮಂ)
ತೇಜಃ ಪಂಚಗುಣಾಃ ಪ್ರೋಕ್ತಾ ಬ್ರಹ್ಮಜ್ಞಾನೇನ ಭಾಸತೇ .. 22..

ಧಾರಣಂ ಚಾಲನಂ ಕ್ಷೇಪಂ ಸಂಕೋಚಂ ಪ್ರಸರಂ ತಥಾ .

ವಾಯೋ ಪಂಚಗುಣಾಃ ಪ್ರೋಕ್ತಾ ಬ್ರಹ್ಮಜ್ಞಾನೇನ ಭಾಸತೇ .. 23.. (ವಾಯೋಃ)
ಕಾಮಂ ಕ್ರೋಧಂ ತಥಾಮೋಹಂ ಲಜ್ಜಾ ಲೋಭಂಚ ಪಂಚಮಂ .

ನಭಃ ಪಂಚಗುಣಃ ಪ್ರೋಕ್ತಾ ಬ್ರಹ್ಮಜ್ಞಾನೇನ ಭಾಸತೇ .. 24.. (ಪಂಚಗುಣಾಃ)
ಆಕಾಶಾಜ್ಜಾಯತೇ ವಾಯುರ್ವಾಯೋರುತ್ಪದ್ಯತೇ ರವಿಃ .
ರವೇರುತ್ಪದ್ಯತೇ ತೋಯಂ ತೋಯಾದುತ್ಪದ್ಯತೇ ಮಹೀ .. 25..

ಮಹೀ ವಿಲೀಯತೇ ತೋಯಂ ರವೌ ತೋಯಂ ವಿಲೀಯತೇ . (ಮಹೀ
ವಿಲೀಯತೇ ತೋಯೇ ತೋಯಂ ವಿಲೀಯತೇ ರವೌ)
ರವಿರ್ವಿಲೀಯತೇ ವಾಯೌ ವಾಯುರ್ವಿಲೀಯತೇ ತು ಖೇ .. 26..

ಪಂಚತತ್ತ್ವಾದ್ಭವೇತ್ಸೃಷ್ಟಿಸ್ತತ್ತ್ವಾತ್ತತ್ತ್ವೇ ವೀಲೀಯತೇ . (ಪಂಚತತ್ತ್ವಾದ್ಭವೇತ್ಸೃಷ್ಟಿಸ್ತತ್ತ್ವಾತ್ತತ್ತ್ವಂ)
ಪಂಚತತ್ತ್ವಾತ್ಪರಂ ತತ್ತ್ವಂ ತತ್ತ್ವಾತೀತಂ ನಿರಂಜನಂ .. 27..

ಸ್ಪರ್ಶನಂ ರಸನಂ ಚೈವ ಘ್ರಾಣಂ ಚಕ್ಷುಶ್ಚ ಶ್ರೋತ್ತರಂ . (ಶ್ರೋತ್ರಕಂ)
ಪಂಚೇಂದ್ರಿಯಮಿದಂ ತತ್ತ್ವಂ ಮನೋಸಾಧನಮಿಂದ್ರಿಯಂ .. 28.. (ಮನಃ
ಸಾಧಕಮಿಂದ್ರಿಯಂ)
ಬ್ರಹ್ಮಾಂಡಲಕ್ಷಣಂ ಸರ್ವಂ ದೇಹಮಧ್ಯೇ ವ್ಯವಸ್ಥಿತಂ .

ಸಾಕಾರಾಸ್ಯ ವಿನಶ್ಯಂತಿ ನಿರಾಕಾರೋ ನ ನಶ್ಯತಿ .. 29.. (ಸಾಕಾರಾಶ್ಚ)
ನಿರಾಕಾರೋ ಮನೋ ಯಸ್ಯ ನಿರಾಕಾರೋ ಶಮೋ ಭವೇತ್ . (ನಿರಾಕಾರಂ
ಮನೋಯಸ್ಯ ನಿರಾಕಾರಸಮೋ ಭವೇತ್)

ತಸ್ಮಾತ್ಸರ್ವಪ್ರಯತ್ನೇನ ಸಾಕಾರಂ ತು ಪರಿತ್ಯಜೇತ್ .. 30..

ದೇವ್ಯುವಾಚ -

ಆದಿನಾಥ ಮಯಿಬ್ರೂಹಿ ಸಪ್ತಧಾತುಃ ಕಥಂ ಭವೇತ್ .

ಆತ್ಮಾ ಚೈವಾಂತರಾತ್ಮಾ ಚ ಪರಮಾತ್ಮಾ ಕಥಂ ಭವೇತ್ .. 31..

ಶಿವೋವಾಚ -

ಶುಕ್ರಶೋಣಿತಮಜ್ಜಾ ಚ ಮೇದೋ ಮಾಂಸಂ ಚ ಪಂಚಮಂ .

ಅಸ್ಥಿ ತ್ವಕ್ಚೈವ ಸಪ್ತೈ ತೇ ಶರೀರೇಷು ವ್ಯವಸ್ಥಿತಾಃ .. 32..
ಶರೀರಂ ಚೈವಮಾತ್ಮಾನಮಂತರಾತ್ಮಾ ಮನೋಭವೇತ್ .

ಪರಮಾತ್ಮಾ ಭವೇಚ್ಛೂನ್ಯಂ ಮನೋ ಯತ್ರ ವಿಲೀಯತೇ .. 33..

ರಕ್ತಧಾತುರ್ಭವೇನ್ಮಾತಾ ಶುಕ್ರಧಾತುರ್ಭವೇತ್ಪಿತಾ .

ಶೂನ್ಯಧಾತೋರ್ಭವೇತ್ಪ್ರಾಣೋ ಗರ್ಭಪಿಂಡಂಪ್ರಜಾಯತೇ .. 34.. (ಶೂನ್ಯಧಾತುರ್ಭವೇತ್ಪ್ರಾಣೋ)
ದೇವ್ಯೋವಾಚ -

ಕಥಮುತ್ಪದ್ಯತೇ ವಾಚಾ ಕಥಂ ವಾಚಾ ವಿಲೀಯತೇ .

ವಾಕ್ಯಸ್ಯ ನಿರ್ಣಯಂ ಬ್ರೂಹಿ ಪಶ್ಯ ಜ್ಞಾನಂಮುದಾಹರ .. 35.. (ಜ್ಞಾನಮುದಾಹರ)

ಶಿವೋವಾಚ -

ಅವ್ಯಕ್ತಾಜ್ಜಾಯತೇ ಪ್ರಾಣಃ ಪ್ರಾಣಾದುತ್ಪದ್ಯತೇ ಮನಃ .
ಮನಸೋತ್ಪದ್ಯತೇ ವಾಚಾ ಮನೋ ವಾಚಿ ವಿಲೀಯತೇ .. 36.. (ವಾಚಾ)
ದೇವ್ಯುವಾಚ -

ಕಸ್ಮಿನ್ಸ್ಥಾನೇ ವಸೇತ್ಸೂರ್ಯೋ ಕಸ್ಮಿನ್ಸ್ಥಾನೇ ವಸೇಚ್ಛಶಿಃ . (ವಸೇತ್ಸೂರ್ಯಃ)
(ವಸೇಚ್ಛಶೀ)
ಕಸ್ಮಿನ್ಸ್ಥಾನೇ ವಸೇದ್ವಾಯುಃ ಕಸ್ಮಿನ್ಸ್ಥಾನೇ ವಸೇನ್ಮನಃ .. 37..
ಶಿವೋವಾಚ -

ತಾಲುಮೂಲೇ ಸ್ಥಿತಶ್ಚಂದ್ರೋ ನಾಭಿಮೂಲೇ ದಿವಾಕರಃ .
ಸೂರ್ಯಾಗ್ರೇ ವಸತೇ ವಾಯುಶ್ಚಂದ್ರಾಗ್ರೇ ವಸತೇ ಮನಃ .. 38..
ಸೂರ್ಯಾಗ್ರೇ ವಸತೇ ಚಿತ್ತಂ ಚಂದ್ರಾಗ್ರೇ ಜೀವಿತಂ ಪ್ರಿಯೇ .

ಏತದ್ಯುಕ್ತಿರ್ಮಹಾದೇವಿ ಗುರುವಾಕ್ಯೇನ ಲಭ್ಯತೇ .. 39.. (ಏತದ್ಯುಕ್ತಂ ಮಹಾದೇವಿ)

ದೇವ್ಯೋವಾಚ -

ಕಸ್ಮಿನ್ಸ್ಥಾನೇ ವಸೇಚ್ಛಕ್ತಿಃ ಕಸ್ಮಿನ್ಸ್ಥಾನೇ ವಸೇಚ್ಛಿವಃ .
ಕಸ್ಮಿನ್ಸ್ಥಾನೇ ವಸೇತ್ಕಾಲೋ ಜರಾ ಕೇನ ಪ್ರಜಾಯತೇ .. 40..

ಶಿವೋವಾಚ -

ಪಾತಾಲೇ ವಸತೇ ಶಕ್ತಿರ್ಬ್ರಹ್ಮಾಂಡೇ ವಸತೇ ಶಿವಃ .
ಅಂತರಿಕ್ಷೇ ವಸೇತ್ಕಾಲೋ ಜರಾ ತೇನ ಪ್ರಜಾಯತೇ .. 41..

ದೇವ್ಯುವಾಚ -

ಆಹಾರಂ ಕಾಂಕ್ಷತೇ ಕೋಸೌ ಭುಂಜತೇ ಪಿಬತೇ ಕಥಂ . (ಕೋಽಸೌ)
ಜಾಗ್ರತ್ಸ್ವಪ್ನಸುಷುಪ್ತೌ ಚ ಕೋ ವಾಸೌ ಪ್ರತಿಬುಧ್ಯತೇ .. 42.. (ವಾಽಸೌ) (ಪ್ರತಿಬುಧ್ಯತಿ)
ಶಿವೋವಾಚ -

ಆಹಾರಂ ಕಾಂಕ್ಷತೇ ಪ್ರಾಣೋ ಭುಂಜತೇಽಪಿ ಹುತಾಶನಃ .
ಜಾಗ್ರತ್ಸ್ವಪ್ನಸುಷುಪ್ತೌ ಚ ವಾಯು:ಸ್ವಪಿತಿಬುಧ್ಯತೇ .. 43.. (ವಾಯುಶ್ಚ ಪ್ರತಿಬುಧ್ಯತಿ)
ದೇವ್ಯುವಾಚ -

ಕೋ ವಾ ಕರೋತಿ ಕರ್ಮಾಣಿ ಕೋ ವಾ ಲಿಪ್ಯತೇ ಪಾತಕೈಃ . (ಲಿಪ್ಯೇತ)
ಕೋ ವಾ ಕರೋತಿ ಪಾಪಾನಿ ಕೋ ವಾ ಪಾಪೈಃ ಪ್ರಮುಚ್ಯತೇ .. 44..

ಶಿವೋವಾಚ -

ಮನಃ ಕರೋತಿ ಪಾಪಾನಿ ಮನೋ ಲಿಪ್ಯತೇ ಪಾತಕೈಃ .
ಮನಶ್ಚ ತನ್ಮನೋ ಭೂತ್ವಾ ನ ಪುಣ್ಯೈರ್ನ ಚ ಪಾತಕೈಃ .. 45.. (ತನ್ಮನಾ, ತನ್ಮಯಾ)
ದೇವ್ಯುವಾಚ -

ಜೀವಃ ಕೇನ ಪ್ರಕಾರೇಣ ಶಿವೋ ಭವತಿ ಕಶ್ಚು ಸ: . (ಕಸ್ಯ ಚ)

ಕಾರ್ಯಸ್ಯ ಕಾರಣಂ ಬ್ರೂಹಿ ಕಥಂ ಕಿಂಚ ಪ್ರಸಾಧನಂ .. 46.. (ಪ್ರಸಾದನಂ)
ಶಿವೋವಾಚ -

ಭ್ರಾಂತಿಬದ್ಧೋ ಭವೇಜ್ಜೀವೋ ಭ್ರಾಂತಿಮುಕ್ತಃ ಸದಾಶಿವಃ .
ಕಾರ್ಯಂ ಹಿ ಕರಣಂ ತಂ ಚ ಪುನರ್ಬೋಧ ವಿಶಿಷ್ಯತೇ .. 47.. (ಕಾರಣಂ) (ತ್ವಂಚ
ಪುನರ್ಬೋಧೋ)
ಮನೋಽನ್ಯತ್ರ ಶಿವೋಽನ್ಯತ್ರ ಶಕ್ತಿರನ್ಯತ್ರ ಮಾರುತಃ . / .. 48..
ಇದಂ ತೀರ್ಥಮಿದಂ ತೀರ್ಥಂ ಭ್ರಮಂತಿ ತಾಮಸಾ ಜನಾಃ .. 48.. / .
ಆತ್ಮತೀರ್ಥಂ ನ ಜಾನಂತಿ ಕಥಂಮೋಕ್ಷೋ ವರಾನನೇ .. 49/48.. (ಜಾನಾತಿ)
ನವೇದೋವೇದಮಿತ್ಯಾಹವೇದಬ್ರಹ್ಮ ಸನಾತನಂ . (ನವೇದಂವೇದಮಿತ್ಯಾಹುರ್ವೇದೋ)
ಬ್ರಹ್ಮವಿದ್ಯಾರತೋ ಯಸ್ತು ಸ ವಿಪ್ರೋ ವೇದಪಾರಗಃ .. 50/49..
ಮಂಥಿತ್ವಾ ಚತುರೋ ವೇದಾನ್ಸರ್ವಶಾಸ್ತ್ರಾಣಿ ಚೈವ ಹಿ . (ಮಥಿತ್ವಾ)
ಸಾರಂ ತು ಯೋಗಿನೋ ಪೀತ್ವಾ ತಕ್ರಂ ಪಿವಂತಿ ಪಂಡಿತಾಃ .. 51/50.. (ಯೋಗಿಭಿಃ
ಪೀತಂ ತಕ್ರಂ ಪಿಬಂತಿ)
ಉಚ್ಛೀಷ್ಟಂ ಸರ್ವಶಾಸ್ತ್ರಾಣಿ ಸರ್ವಾ ವಿದ್ಯಾ ಮುಖೇ ಮುಖೇ .

ನೋಚ್ಛಿಷ್ಟಂ ಬ್ರಹ್ಮಣೋಜ್ಞಾನಮವ್ಯಕ್ತಂ ಚಿದನಾಮಯಂ .. 52/51.. (ಚೇತನಾಮಯಂ)
ನ ತಪಸ್ತಪ ಇತ್ಯಾಹುರ್ಬ್ರಹ್ಮಚರ್ಯಂ ತಪೋತ್ತಮಂ .

ಊರ್ಧ್ವರೇತಾ ಭವೇದ್ಯಸ್ತು ಸ ದೇವೋ ನ ತು ಮಾನುಷಃ .. 53/52..
ನ ಧ್ಯಾನಂ ಧ್ಯಾನಮಿತ್ಯಾಹುರ್ಧ್ಯಾನಂ ಶೂನ್ಯಗತಂ ಮನಃ .
ತಸ್ಯ ಧ್ಯಾನಪ್ರಸಾದೇನ ಸೌಖ್ಯಂಮೋಕ್ಷಂ ನ ಸಂಶಯಃ .. 54/53..
ನಹೋಮಂಹೋಮಮಿತ್ಯಾಹು ಸಮಾಧೌ ತತ್ತು ಭೂಯತೇ . (ಹೋಮಮಿತ್ಯಾಹುಃ)
ಬ್ರಹ್ಮಾಗ್ನೌ ಹೂಯತೇ ಪ್ರಾಣಂ ಹೋಮಕರ್ಮ ತದುಚ್ಯತೇ .. 55/54..

ಪಾಪಕರ್ಮ ಭವೇದ್ಭವ್ಯಂ ಪುಣ್ಯಂ ಚೈವ ಪ್ರವರ್ತತೇ .

ತಸ್ಮಾತ್ಸರ್ವಪ್ರಯತ್ನೇನ ತದ್ದ್ರವ್ಯಂ ಚ ತ್ಯಜೇದ್ಬುಧಃ .. 56/55.. (ತಾದ್ರೂಪ್ಯಂ)
ಯಾವದ್ವರ್ಣಂ ಕುಲಂ ಸರ್ವಂ ತಾವಜ್ಜ್ಞಾನಂ ನ ಜಾಯತೇ .

ಬ್ರಹ್ಮಜ್ಞಾನಪದಂ ಗತ್ವಾ ಸರ್ವವರ್ಣವಿವರ್ಜಿತಃ .. 57/56.. (ಜ್ಞಾತ್ವಾ)
ದೇವ್ಯುವಾಚ -

ಯತ್ತ್ವಯಾ ಕಥಿತಂ ಜ್ಞಾನಂ ನಾಹಂ ಜಾನಾಮಿ ಶಂಕರ .

ನಿಶ್ಚಯಂ ಬ್ರೂಹಿ ದೇವೇಶ ಮನೋಯತ್ರ ವಿಲೀಯತೇ .. 58/57..

ಶಿವೋವಾಚ -

ಮನೋ ವಾಕ್ಯಂ ತಥಾ ಕರ್ಮ ತ್ರಿತಯಂಯತ್ರ ಲೀಯತೇ . (ತೃತೀಯಂ?)
ವಿನಾ ಸ್ವಪ್ನಂ ಯಥಾ ನಿದ್ರಾ ಬ್ರಹ್ಮಜ್ಞಾನಂ ತದುಚ್ಯತೇ .. 59/58..

ಏಕಾಕೀ ನಿಸ್ಪೃಹಃ ಶಾಂತಶ್ಚಿಂತಾನಿದ್ರಾವಿವರ್ಜಿತಃ . (ಶಾಂತಶ್ಚಿಂತಾವಿವರ್ಜಿತಃ)
ಬಾಲಭಾವಸ್ತಥಾ ಭಾವ ಬ್ರಹ್ಮಜ್ಞಾನಂ ತದುಚ್ಯತೇ .. 60/59.. (ಭಾವೋ)
ಶ್ಲೋಕಾರ್ಧಂ ತು ಪ್ರವಕ್ಷ್ಯಾಮಿ ತದುಕ್ತಂ ತತ್ತ್ವದರ್ಶಿಭಿಃ . (ಯದುಕ್ತಂ)
ಸರ್ವಚಿಂತಾಪರಿತ್ಯಾಗೋ ನಿಶ್ಚಿಂತೋಯೋಗಉಚ್ಯತೇ .. 61/60..

ನಿಮಿಷಂ ನಿಮಿಷಾರ್ದ್ಧಂ ವಾ ಸಮಾಧಿಮಧಿಗಚ್ಛತಿ .

ಶತಜನ್ಮಾರ್ಜಿತಂ ಪಾಪಂ ತತ್ಕ್ಷಣಾದೇವ ನಶ್ಯತಿ .. 62/61.. (ತತ್ಕ್ಷಣಾತ್ದೇವಿ)

ದೇವ್ಯುವಾಚ -

ಕಸ್ಯಾ ನಾಮ ಭವೇಚ್ಛಕ್ತಿಃ ಕಸ್ಯ ನಾಮ ಭವೇಚ್ಛಿವಃ . (ಕಸ್ಯ ನಾಮ ಭವೇಚ್ಛಕ್ತಿಃ)
ಏತನ್ಮೇ ಬ್ರೂಹಿ ಭೋ ದೇವ ಪಶ್ಯಜ್ಞಾನಂ ಪ್ರಕಾಶಯ .. 63.. (ಪಶ್ಚಾಜ್ಜ್ಞಾನಂ)
ಶಿವೋವಾಚ -

ಚಲಚ್ಚಿತ್ತೇ ವಸೇಚ್ಛಕ್ತಿಃ ಸ್ಥಿರಚಿತ್ತೇ ವಸೇಚ್ಛಿವಃ .
ಸ್ಥಿರಚಿತ್ತೇ ಭವೇದ್ದೇವಿ ಸ ದೇಹಸ್ಥೋಽಪಿ ಸಿಧ್ಯತಿ .. 64.. (ಸ್ಥಿರಚಿತ್ತೋ)
ದೇವ್ಯುವಾಚ -

ಕಸ್ಮಿನ್ಸ್ಥಾನೇ ತ್ರಿಧಾ ಶಕ್ತಿಃ ಷಟ್ಚಕ್ರಂ ಚ ತಥೈವ ಚ .

ಏಕವಿಂಶತಿಬ್ರಹ್ಮಾಂಡಂ ಸಪ್ತಪಾತಾಲಮೇವ ಚ .. 65..

ಶಿವೋವಾಚ -

ಊರ್ಧ್ವಶಕ್ತಿರ್ಭವೇತ್ಕಂಠಃ ಅಧಶಕ್ತಿರ್ಭವೇತ್ಗುದಃ .
ಮಧ್ಯಶಕ್ತಿರ್ಭವೇನ್ನಾಭಿಃ ಶಕ್ತ್ಯತೀತಂ ನಿರಂಜನಂ .. 66..

ಆಧಾರಂ ಗುಹ್ಯಚಕ್ರಂ ತು ಸ್ವಾಧಿಷ್ಠಾನಂ ಚ ಲಿಂಗಕಂ .

ಚಕ್ರಭೇದಂ ಮಯಾಖ್ಯಾತಂ ಚಕ್ರಾತೀತಂ ನಮೋ ನಮಃ .. 67..
ಕಾಯೋರ್ಧ್ವಂ ಚ ಬ್ರಹ್ಮಲೋಕಸ್ವಧಃ ಪಾತಾಲಮೇವ ಚ . (ಬ್ರಹ್ಮಲೋಕಃ ಸ್ವಾಧಃ,
ಬ್ರಹ್ಮಲೋಕಃ ಸ್ವಾಧಾಃ)
ಊರ್ಧ್ವಮೂಲಮಧಃಶಾಖಂವೃಕ್ಷಾಕಾರಂ ಕಲೇವರಂ .. 68.. (ಊರ್ಧ್ವಮೂಲಮಧಃಸಾಗ್ರಂ
?)

ದೇವ್ಯುವಾಚ -

ಶಿವ ಶಂಕರ ಈಶಾನ ಬ್ರೂಹಿ ಮೇ ಪರಮೇಶ್ವರ .

ದಶವಾಯು ಕಥಂ ದೇವ ದಶದ್ವಾರಾಣಿ ಚೈವ ಹಿ .. 69.. (ದಶವಾಯುಃ)

ಶಿವೋವಾಚ -

ಹೃದಿ ಪ್ರಾಣಃ ಸ್ಥಿತೋ ವಾಯುರಪಾನೋ ಗುದಸಂಸ್ಥಿತಃ .
ಸಮಾನೋ ನಾಭಿದೇಶೇ ತು ಉದಾನಃ ಕಂಠಸಂಸ್ಥಿತಃ .. 70.. (ಕಂಠಮಾಶ್ರಿತಃ)
ವ್ಯಾನಃ ಸರ್ವಗತೋ ದೇಹೇ ಸರ್ವಾಗಾತ್ರೇಷು ಸಂಸ್ಥಿತಃ .
ನಾಗ ಊರ್ಧ್ವೋಗತೋ ವಾಯುಃ ಕೂರ್ಮಸ್ತೀರ್ಥಾನಿ ಕೂರ್ಮ್ಮೋಸ್ತೀರ್ಥಾನಿ
ಸಂಸ್ಥಿತಃ .. 71.. (ಊರ್ಧ್ವಗತೋ) (ಕೂರ್ಮ್ಮೋಸ್ಥೀನಿ, ಕೂರ್ಮ ತೀರ್ಥಾನಿ)

ಕೃಕರಃ ಕ್ಷೋಭಿತೇ ಚೈವ ದೇವದತ್ತೋಽಪಿ ಜೃಂಭಣೇ . (ಕ್ರಕರಃ)
ಧನಂಜಯೋ ನಾದಘೋಷೇ ನಿವಿಶೇಚ್ಚೈವ ಸನ್ಮತಿಃ.. 72.. (ಶಾಮ್ಯತಿ)
ಏತೇ ವಾಯುನಿರಾಲಂಬ ಯೋಗಿನಾಂ ಯೋಗಸಮ್ಮತಃ . (ಏಷ, ಏವಂ)
(ವಾಯುರ್ನಿರಾಲಂಬೋ)
ನವದ್ವಾರಂ ಚ ಪ್ರಾತ್ಯಕ್ಷಂ ದಶಮಂ ಮನಉಚ್ಯತೇ .. 73..

ದೇವ್ಯುವಾಚ -

ನಾಡೀಭೇದಂ ಚ ಮೇ ಬ್ರೂಹಿ ಸರ್ವಗಾತ್ರೇಷು ಸಂಸ್ಥಿತಂ .

ಶಕ್ತಿಃ ಕುಂಡಲಿನೀ ಚೈವ ಪ್ರಸೂತೇ ದಶನಾಡಿಕಾ .. 74.. (ಪ್ರಸೂತಾ)
ಶಿವೋವಾಚ -

ಈಡಾ ಚ ಪಿಂಗಲಾ ಚೈವ ಸುಷುಮ್ನಾ ಚೋರ್ಧ್ವಗಾಮಿನೀ .

ಗಾಂಧಾರೀ ಹಸ್ತಿಜಿಹ್ವಾ ಚ ಪ್ರಸವಾ ಗಮನಾಯತಾ: .. 75.. (ಗಮನಾಯತಾ)
ಅಲಂಬುಷಾಯಶಾ ಚೈವ ದಕ್ಷಿಣಾಂಗೇ ಚ ಸಂಸ್ಥಿತಾಃ . (ಅಲಂಬುಸಾ)
ಕುಲಶ್ಚ ಶಂಖಿನೀ ಚೈವ ವಾಮಾಂಗೇ ಚ ವಪೋ:ಸ್ಥಿತಾ .. 76.. (ವ್ಯವಸ್ಥಿತಾಃ)
ಏತಾಸು ದಶನಾಡೀಷು ನಾನಾನಾಡೀಪ್ರಸೂತಿಕಾ: . (ನಾನಾನಾಡೀಪ್ರಸೂತಿಕಾ)
ದ್ವಿಸಪ್ತತಿಸಹಸ್ರಾಣಿ ಶರೀರೇ ನಾಡಿಕಾಃ ಸ್ಮೃತಾಃ .. 77..
ಏತಾಯೋ ವಿಂದತೇ ದೇವೀ ಸಯೋಗೀಯೋಗಲಕ್ಷಣಃ .
ಜ್ಞಾನನಾಡೀ ಭವೇದ್ದೇವೀಯೋಗಿನಾಂ ಸಿದ್ಧಿದಾಯಿನೀ .. 78..

ದೇವ್ಯುವಾಚ -

ಭೂತನಾಥ ಮಹಾದೇವ ಬ್ರೂಹಿ ಮೇ ಪರಮೇಶ್ವರ .

ತ್ರಯೋ ದೇವಾ: ಕಥಂ ದೇವ ತ್ರಯೋ ಭಾವಾಸ್ತ್ರಯೋ ಗುಣಾಃ .. 79.. (ತ್ರಯೋ
ದೇವಾ, ತ್ರಯದೇವಾ:)
ಶಿವೋವಾಚ -

ರಜೋಭಾವಸ್ಥಿತೋ ಬ್ರಹ್ಮಾ ಸತ್ತ್ವಭಾವಸ್ಥಿತೋ ಹರಿಃ . (ಸತ್ವಭಾವಸ್ಥಿತೋ)
ಕ್ರೋಧಭಾವೇಸ್ಥಿತೋ ರುದ್ರಸ್ತ್ರಯೋದೇವಾಸ್ತ್ರಯೋಗುಣಾಃ .. 80.. (ಕ್ರೋಧಭಾವಸ್ಥಿತೋ)
ಏಕಮೂರ್ತಿಸ್ತ್ರಯೋ ದೇವಾ ಬ್ರಹ್ಮವಿಷ್ಣುಮಹೇಶ್ವರಾಃ .
ನಾನಾಭಾವಂ ಮನೋಯಸ್ಯ ತಸ್ಯ ಮುಕ್ತಿರ್ನ ಜಾಯತೇ .. 81..

ವೀರ್ಯರೂಪೀ ಭವೇದ್ಬ್ರಹ್ಮಾ ವಾಯುರೂಪಃ ಸ್ಥಿತೋ ಹರಿಃ .
ಮನೋರೂಪೀ ಸ್ಥಿತಾ ರುದ್ರಸ್ತ್ರಯೋ ದೇವಾಸ್ತ್ರಯೋ ಗುಣಾಃ .. 82..

(ಮನೋರೂಪಃ ಸ್ಥಿತೋ)
ದಯಾಭಾವೇಸ್ಥಿತೋ ಬ್ರಹ್ಮಾ ಶುದ್ಧಭಾವಸ್ಥಿತೋ ಹರಿಃ . (ದಯಾಭಾವಸ್ಥಿತೋ)
ಅಗ್ನಿಭಾವಸ್ಥಿತೋ ರುದ್ರಸ್ತ್ರಯೋ ದೇವಾಸ್ತ್ರಯೋ ಗುಣಾಃ .. 83..
ಏಕಂ ಭೂತಂ ಪರಂ ಬ್ರಹ್ಮ ಜಗತ್ಸರ್ವಂ ಚರಾಚರಂ .

ನಾನಾಭಾವೇ ಮನೋ ಯಸ್ಯ ತಸ್ಯ ಮುಕ್ತಿರ್ನ ಜಾಯತೇ .. 84.. (ನಾನಾಭಾವಂ
ಮನೋ)
ಅಹಂ ಸೃಷ್ಟಿರಹಂ ಕಾಲೋಽಪ್ಯಹಂ ಬ್ರಹ್ಮಾಽಪ್ಯಹಂ ಹರಿಃ .
ಅಹಂ ರುದ್ರೋಽಪ್ಯಹಂ ಶೂನ್ಯಮಹಂ ವ್ಯಾಪೀ ನಿರಂತರಂ .. 85.. (ನಿರಂಜನಂ)
ಅಹಂ ಸರ್ವಾತ್ಮಕಂ ದೇವಿ ನಿಷ್ಕಾಮೋ ಗಗನೋಪಮಾಃ . (ಸರ್ವಾತ್ಮಕೋ)
ಸ್ವಭಾವೋ ನಿರ್ಮಲಂ ಶಾಂತಂ ಸೈವಾಹಂ ನ ಸಂಶಯಃ .. 86.. (ಸ್ವಭಾವ) (ಸ್ವಾಂತಂ)
(ಸ ಏವಾಹಂ)
ಜಿತೇಂದ್ರಿಯೋ ಭವೇಚ್ಛೂರೋ ಬ್ರಹ್ಮಚಾರೀ ಸ ಪಂಡಿತಃ . (ಭವೇತ್ ಸುರೋ)
(ಸುಪಂಡಿತಃ)
ಸತ್ಯವಾದೀ ಭವೇದ್ಭಕ್ತೋ ದಾತಾ ಧೀರೋ ಹಿತೇರತಃ .. 87..
ಬ್ರಹ್ಮಚರ್ಯಂ ತಪೋಮೂಲಂಧರ್ಮಮೂಲಾದಯಾಸ್ಮೃತಾ . (ಬ್ರಹ್ಮಚರ್ಯ್ಯಂ)
ತಸ್ಮಾತ್ಸರ್ವಪ್ರಯತ್ನೇನ ದಯಾಧರ್ಮಂ ಸಮಾಶ್ರಯೇತ್ .. 88..

ದೇವ್ಯುವಾಚ -

ಯೋಗೇಶ್ವರ ಜಗನ್ನಾಥ ಉಮಾಯಾಃ ಪ್ರಾಣವಲ್ಲಭ .

ವೇದಸಂಧ್ಯಾ ತಪೋ ಧ್ಯಾನಂ ಹೋಮಕರ್ಮ ಕುಲಂ ಕಥಂ .. 89..

ಶಿವೋವಾಚ -

ಅಶ್ವಮೇಧಸಹಸ್ರಾಣಿ ವಾಜಪೇಯಶತಾನಿ ಚ .

ಬ್ರಹ್ಮಜ್ಞಾನಸಮಂ ಪುಣ್ಯಂ ಕಲಾಂ ನಾರ್ಹಂತಿ ಷೋಡಶೀಂ .. 90.. (ನಾರ್ಹತಿ)
ಸರ್ವದಾ ಸರ್ವತೀರ್ಥೇಷು ಯತ್ಫಲಂ ಲಭತೇ ಶುಚಿಃ .
ಬ್ರಹ್ಮಜ್ಞಾನಸಮಂ ಪುಣ್ಯಂ ಕಲಾಂ ನಾರ್ಹಂತಿ ಷೋಡಶೀಂ .. 91.. (ನಾರ್ಹತಿ)
ನ ಮಿತ್ರಂ ನ ಚ ಪುತ್ರಶ್ಚ ನ ಪಿತಾ ನ ಚ ಬಾಂಧವಾಃ . (ಪುತ್ರಾಶ್ಚ)
ನ ಸ್ವಾಮೀ ಚ ಗುರೋಸ್ತುಲ್ಯಂ ಯದ್ದೃಷ್ಟಂ ಪರಮಂ ಪದಂ .. 92.. (ನಯಶ್ಯಾಮೀ
?)

ನ ಚ ವಿದ್ಯಾಗುರೋಸ್ತುಲ್ಯಾ ನಾ ತೀರ್ಥಂ ನ ಚ ದೇವತಾಃ . (ವಿದ್ಯಾಗುರೋಸ್ತುಲ್ಯಂ
ನ) (ನಾತಿಥ್ಯಂ ?)

ಗುರೋಸ್ತುಲ್ಯಂ ನ ವೈ ಕೋಽಪಿಯದ್ದೃಷ್ಟಂ ಪರಮಂ ಪದಂ .. 93..

ಏಕಮಪ್ಯಕ್ಷರಂ ಯಸ್ತು ಗುರು ಶಿಷ್ಯೇ ನಿವೇದನಂ . (ಗುರುಃ) (ನಿವೇದಯೇತ್)

ಪೃಥಿವ್ಯಾಂ ನಾಸ್ತಿ ತದ್ದ್ರವ್ಯಂ ಯದ್ದತ್ತ್ವಾ ಚಾ ನೃಣೋ ಭವೇತ್ .. 94.. (ಚಾನೃಣೀ)
ಯಸ್ಯ ಕಸ್ಯ ನ ದಾತವ್ಯಂ ಬ್ರಹ್ಮಜ್ಞಾನಂ ಸುಗೋಪಿತಂ .

ಯಸ್ಯ ಕಸ್ಯಾಪಿ ಭಕ್ತಸ್ಯ ಸದ್ಗುರುಸ್ತಸ್ಯ ಧೀಯತೇ .. 95.. (ದೀಯತೇ)
ಮಂತ್ರಂ ಪೂಜಾಂ ತಪೋ ಧ್ಯಾನಂ ಹೋಮಂ ಜಪ್ಯಂ ಬಲಿಕ್ರಿಯಾ . (ಬಲಿಕ್ರಿಯಾಂ)
ಸಂನ್ಯಾಸಂ ಸರ್ವಕರ್ಮಾಣಿ ಲೌಕಿಕೀನೀ ತ್ಯಜೇದ್ಬುಧಃ .. 96.. (ಲೌಕಿಕಾನಿ)

ಸಂಸರ್ಗಾದ್ಬಹವೋ ದೋಷಾ:ನಿಃಸಂಗಾದ್ಬಹವೋ ಗುಣಾಃ . (ದೋಷಾ)
ತಸ್ಮಾತ್ಸಂಗಪ್ರಯತ್ನೇನಯತಿಸಂಗಂಪರಿತ್ಯಜೇತ್ .. 97.. (ತಸ್ಮಾತ್ಸರ್ವಪ್ರಯತ್ನೇನ)

(ಯತಿಃ)
ಅಕಾರಃ ಸಾತ್ತ್ವಿಕೋ ಜ್ಞೇಯಉಕಾರೋ ರಾಜಸಃ ಸ್ಮೃತಃ .
ಮಕಾರಸ್ತಾಮಸಃ ಪ್ರೋಕ್ತಸ್ತ್ರಿಭಿಃ ಪ್ರಕೃತಿರುಚ್ಯತೇ .. 98..

ಅಕ್ಷರಾ ಪ್ರಕೃತಿಃ ಪ್ರೋಕ್ತಾ ಅಕ್ಷರಃ ಸ್ವಯಮೀಶ್ವರಃ . (ರಕ್ಷರಃ ?)
ಈಶ್ವರಾನಿರ್ಗತಾ ಸಾ ಹಿ ಪ್ರಕೃತಿರ್ಗುಣಬಂಧನಾ .. 99.. (ಈಶ್ವರಾನ್ನಿರ್ಗತಾ)
ಸಾ ಮಾಯಾ ಪಾಲಿನೀ ಶಕ್ತಿಃ ಸೃಷ್ಟಿಸಂಹಾರಕಾರಿಣೀ .

ಅವಿದ್ಯಾಮೋಹಿನೀ ಯಾ ಸಾ ಶಬ್ದರೂಪಾ ಯಶಸ್ವಿನೀ .. 100..

ಅಕಾರಶ್ಚೈವ ಋಗ್ವೇದ ಉಕಾರೋ ಯಜುರುಚ್ಯತೇ .

ಮಕಾರಃ ಸಾಮವೇದಸ್ತು ತ್ರಿಷು ಯುಕ್ತೋಽಪ್ಯಥರ್ವಣಃ .. 101..
ಓಂಕಾರಸ್ತು ಪ್ಲುತೋ ಜ್ಞೇಯಸ್ತ್ರಿನಾದ ಇತಿ ಸಂಜ್ಞಿತಃ .
ಅಕಾರಸ್ತ್ವಥ ಭೂರ್ಲೋಕ ಉಕಾರೋ ಭುವರುಚ್ಯತೇ .. 102.. (ಭುವ ಉಚ್ಯತೇ)
ಸವ್ಯಂಜನ ಮಕಾರಸ್ತು ಸ್ವರ್ಲೋಕಸ್ತು ವಿಧೀಯತೇ . (ಸವ್ಯಂಜನೋ)
ಅಕ್ಷರೈಸ್ತ್ರಿಭಿರೇತೈಶ್ಚ ಭವೇದಾತ್ಮಾ ವ್ಯವಸ್ಥಿತಃ .. 103..
ಅಕಾರಃ ಪೃಥಿವೀ ಜ್ಞೇಯಾ ಪೀತವರ್ಣೇನ ಸಂಯುತಾ . (ಸಂಯುತಃ)
ಅಂತರಿಕ್ಷ ಉಕಾರಸ್ತು ವಿದ್ಯುದ್ವರ್ಣ ಇಹೋಚ್ಯತೇ .. 104.. (ಅಂತರೀಕ್ಷಂ ?)

ಮಕಾರಃ ಸ್ವರಿತಿ ಜ್ಞೇಯಾ ಶುಕ್ಲವರ್ಣೇನ ಸಂಯುತಃ . (ಜ್ಞೇಯಃ)
ಧ್ರುವಮೇಕಾಕ್ಷರಂ ಬ್ರಹ್ಮ ಓಂ ಇತ್ಯೇವಂ ವ್ಯವಸ್ಥಿತಂ .. 105..

(ಸ್ಥಿರಾಸನೋ ಭವೇನ್ನಿತ್ಯಂ ಚಿಂತಾನಿದ್ರಾವಿವರ್ಜಿತಃ . (ಚಿಂತಾನಿದ್ರಾವ್ಯವಸ್ಥಿತಃ)
ಆಸು ಸಂಜಾಯತೇ ಯೋಗೀ ನಾನ್ಯಥಾ ಶಿವಭಾಷಿತೇ .. 106.. (ಸ ಜಾಯತೇ)
(ಶಿವಭಾಷಿತಂ)
ಯಇದಂ ಪಠತೇ ನಿತ್ಯಂ ಶೃಣೋತಿ ಚ ದಿನೇ ದಿನೇ .

ಸರ್ವಪಾಪವಿಶುದ್ಧಾತ್ಮಾ ಶಿವಲೋಕಂ ಸ ಗಚ್ಛತಿ .. 107..)

ದೇವ್ಯುವಾಚ -

ಸ್ಥೂಲಸ್ಯ ಲಕ್ಷಣಂ ಬ್ರೂಹಿ ಕಥಂ ಮನೋ ವಿಲೀಯತೇ .

ಪರಮಾರ್ಥಂ ಚ ನಿರ್ವಾಣಂ ಸ್ಥೂಲಸೂಕ್ಷ್ಮಸ್ಯ ಲಕ್ಷಣಂ .. 108/106..

ಶಿವೋವಾಚ -

ಯೇನ ಜ್ಞಾನೇನ ಹೇ ದೇವಿ ವಿದ್ಯತೇ ನ ಚ ಕಿಲ್ಬಿಷಂ . (ಕಿಲ್ಬಿಷೀ)
ಪೃಥಿವ್ಯಾಪಸ್ತಥಾ ತೇಜೋ ವಾಯುರಾಕಾಶಮೇವ ಚ . / .. 108/107..

ಸ್ಥೂಲರೂಪೀ ಸ್ಥಿತೋಽಯಂ ಚ ಸೂಕ್ಷ್ಮಂ ಚ ಅನ್ಯಥಾ ಸ್ಥಿತಿಃ .. 109/108.. (ಸ್ಥಿತಃ)
(ಸ್ಥಿರಾಸನೋ ಭವೇನ್ನಿತ್ಯಂ ಚಿಂತಾನಿದ್ರಾವಿವರ್ಜಿತಃ .
ಆಶು ಸ ಜಾಯತೇಯೋಗೀ ನಾನ್ಯಥಾ ಶಿವಭಾಷಿತಂ .. 109..

ಯಇದಂ ಪಠತೇ ನಿತ್ಯಂ ಶೃಣೋತಿ ಚ ದಿನೇ ದಿನೇ .

ಸರ್ವಪಾಪವಿಶುದ್ಧಾತ್ಮಾ ಶಿವಲೋಕಂ ಸ ಗಚ್ಛತಿ .. 110..)

..ಇತಿಯೋಗಶಾಸ್ತ್ರೇ ಹರಗೌರೀಸಂವಾದೇ ಜ್ಞಾನಸಂಕಲಿನೀತಂತ್ರಂ ಸಮಾಪ್ತಂ ..

Note for the reader(s):

(1) There are word and shloka-numbering

variations amongst the referenced publications.

(2) The two shlokas 106-107 are placed

in the end in some publications with

numbering adjusted. The ones given in the

end (109-110) are in accordance with the

meaning of these shloka.

